
Fundur var haldinn mánudaginn 20. apríl 2026 kl. 16:30 að Arngrímsgötu 5, Reykjavík, í Eddu, húsi Stofnunar Árna Magnússonar, og var það 124. fundur nefndarinnar frá 2012.

Mætt voru:  Jóhann Heiðar Jóhannsson, formaður nefndarinnar,  Gerður Aagot Árnadóttir,  Reynir Tómas Geirsson,  Runólfur Pálsson  og  Ágústa Þorbergsdóttir, deildarstjóri á Stofnun Árna Magnússonar.  Magnús Jóhannsson  hafði boðað forföll.

1. Síðasta fundargerð:
Fundargerð 123. fundar (30. mars 2026), sem áður hafði verið send fundarmönnum í tölvupósti, var lauslega yfirfarin og formlega samþykkt.

2. Orðalistar:
a) Kyrning*, kirning* og kjörn*  Listi með færslum frá síðasta fundi.  Um var að ræða viðbótarathugasemdir við fyrstu fjórar blaðsíður listans. Sem dæmi má nefna blóðfrumur með frymiskorn (granules),  kyrninga (granulocytes),  daufkyrninga (neutrophils) og blákyrninga basophils. Einstaka breytingar voru gerðar og hugað var rækilega að samræmingu heitanna, en einnig var nokkrum gömlum færslum, sem taldar voru ónauðsynlegar, eytt úr Íðorðasafni lækna í Íðorðabankanum. 

b) Kyrning*, kirning* og kjörn*  Færslur á síðari 7 blaðsíðum listans, sem ekki hafði tekist að ljúka á síðasta fundi.  Í þeim hluta listans var um að ræða fleiri heiti sem innihalda orðhlutann kyrn-, s.s. rauðkyrninga (eosinophils), vankyrninga (nongranular leukocytes ), og orðhlutann kjörn-, s.s. einkjörnunga (monocytes), og heilkjörnunga (eukaryotes).  Íslenski orðhlutinn kirn- fannst svo til dæmis í heitunum iðrakirni (chyle), fitukirni (chylomicron) og kirni (nucleotide). Farið var yfir færslurnar og gerðar breytingar eins og að ofan greinir.
JHJ tók að sér að ganga frá ofangreindum færslum til birtingar í Íðorðabankanum á vef Stofnunar Árna Magnússonar (sjá https://idordabanki.arnastofnun.is).

3. Önnur mál.
Óformlegri umræðu um um framhald íðorðastarfs nefndarinnar frá síðasta fundi var haldið áfram. Jóhann Heiðar Jóhannsson og Magnús Jóhannsson draga sig nú út úr Orðanefnd L.Í. en aðrir nefndarmenn (GAÁ, RTG og RP) hafa gefið kost á sér til áframhaldandi setu í nefndinni.  Rætt var óformlega um nauðsyn þess að stöðugri íðorðastarfsemi á vegum Læknafélags Íslands yrði haldið áfram með nýjum nefndarmönnum og hún efld eins og verða mætti.  Bent var á að vekja mætti athygli lækna á þessari starfsemi með pistlum í Læknablaðinu og á vefsíðu félagsins.

Næsti fundur:  Var ekki bókaður.

